
1
Exc.mr P. D. THOMAE MONGO

Episcopi Dualaénsis (Douala)

15 decembris 1959
Eminentissime,

Episcopus Afer nupetrime constitutus, haud facile multa, quae ad
proximum Oecumenicum Concilium pertineant, proponere possum.
Primum: de Officio Divino: ita brevius effici posse videtur, ut
unum tantum Nocturnum, tres vero lectiones, ex vetere vel novo Te-
stamento, ex Patrum Scriptis, vel Sanctae Sedis Litteris, vel denique
Sanctorum vita sumptae, accuratius diligentissimeque excerptae, servari
possint.

De Divino vero Sacrificio: vota « Liturgici Congressus » qui in
Bataviae urbe « Nimegue » habitus est, cum nostris votis menteque om-
nino consonant.

Praeterea — res et exoptanda et magni momenti esse videtur (in
quaestionibus de Matrimonio, praesertim) — Archiepiscopis, vel etiam
Episcopis concedantur ampliores facultates. Quibus concessis, et ma-
gnae difficultates, et longissimae morae vitari poterunt.

Persaepe omnino tardius ad nos perveniunt mandata, quae postea
ad Missionarios deferri debent. Nam si aéronautica via facillime inter
continentia patet, ingentia brevissimo tempore percurrens spatia, teneri
tamen non possumus, quin recordemur inter diversa nostrarum regionum
loca, iter laboriosum tardumque tantum patere per arduas lentissimas-
que vias.

Eminentissime Pater, Te humiliter precor ut pro nostra Camerunensi
Patria, quae paucas post hebdomadas, integram « independentiam » ob-
tentura est, Dominum rogare velis, ut in Reghum suum et in Catholicum
Opvile nostras nationes admittere dignetur.

Eminentissime Pater, gratam habe, quaeso, humillimam Nostram in
Te reverentiam, sineque Nos Te rogare ut in tuis orationibus memo-
riam coram Domino facias et Nostri et omnium Nostrae Dioecesis Sa-
cerdotum, Fidelium, Infideliumque.

Tuus Totus in Christo

8 Taomas Moneo
Episcopus Dualaénsis

9./ (Il e)

2
Exc.m1r P. D. TACOBI TEERENSTRA

Episcopi Dumensis (Doumé)

Die 22 augusti 1959
Eminentissime Pater,

Litterac quas mihi misisti in Dioecesim meam Dumensem, ad obti-
nendum consilium pro futuro Concilio Oecumenico, mihi pervenerunt
in hisce diebus in Hollandia, ubi iam sum per tres menses.

Tempus ideo breve est et circumstantiae vitae meae in patria tales
sunt ut mihi valde impossibile sit profunde tractare quaestiones quas
cognoscete desiderat Summus Pontifex Ioannes XXIIT.

Impossibile mihi est uti consilio virorum qui consultores mei sunt
dioecesani.

Rogo ergo Te, Eminentissime Pater, ut me excuses in hisce circum-
stantiis.

Communicare volo tamen quaedam desideria mea (brevissime):

1) Ut extendatur in Sacra Liturgia et in distributione Sacramen-
torum facultas utendi lingua vernacula, ita ut populus maximam utili-
tatem habeat.

2) Ut quintum annum theologiaec pro religiosis missionariis abo-
leatur. Experientia (quamvis brevis) usque nunc probat hoc annum diffi-
cile esse ad exsequendum eiusque utilitas non magna videtu.
~ Quaestiones meae, Eminentissime Pater, parvae et non multae sunt,
iterum rogo excusationes pro hac vice.

Eminentiae Tuae Rev.mae
addictissimus

%3 IacoBUS TEERENSTRA
Episcopus Dumensis

3
Exc.m1 P. D. IVONIS PLUMEY

Episcopi Garuensis (Garoua)

Die 20 augusti 1959

Eminentisime Domine,

Die 18 iunii huius anni, epistolam sub N. 1 C/59-531 Eminentia

tua dignata est mittere, in qua observationes ac suggestiones meas pro

Pontificia Commissione Antepraeparatoria Concilii Oecumenici liberalis-

sime petiit.

Quapropter, re mature perpensa, et de consulto aliquorum sacerdo-

tum S. Theologiae ac Iuris Canonici peritorum, quasdam de episcopis

et de diaconis adnotationes ausus sum Eminentiae tuae proponere, quas

in foliis hic adiunctis inveniet.

Obsequio meo, quod ex corde in Domino gavisus sum humiliter

exprimere, faveat Eminentia tua.

Eminentiae tuae Rev.mae
addictissimus

&5 Ivo Prumey, O. M. 1.
Episcopus Garuensis

De Episcopis

Ut in can. 329 dicitur, « Episcopi sunt Apostolorum successores », ac
proinde Romani Pontificis erga totius Ecclesiae curae participes efficiun-
tur adeo ut non solum ecclesiae particularis cui praeficiuntur bonum
spiritualem specialiter procurare teneantur, sed etiam aliis dioecesibus
et territoriis missionum, quae ea indigeant, opem ferre debeant.
Quapropter, in relatione quinquennali, de qua in can. 340 agitur,
omnes Episcopi specialem mentionem facient, sive de ope quam dioecesis
sibi credita aliis dioecesibus vel territoriis missionum praebuerit, sive de
ope quam ab aliis receperit.

De Diaconis

Cum in multis tetre partibus bonum fidelium et extensio regni Dei
apud infideles parvo numero sacerdotum refrenetur, petitur ut ordinarie
sacerdotes adiuvari possint a diaconis, quorum officia sequentia essent:
— praedicatio verbi divini;

— administratio S. Baptismi, etiam solemnis;

— distributio S. Communionis; .

— expositio SS. Sacramenti et benedictio Eucharistica;

— Viatici ad infirmos delatio.

Ut vero diaconi possit ita sacerdotes in ministerio adiuvare, petitur ut
sacrum Diaconatus ordinem suscipere possint viri laici, sive coelibes, sive
matrimonio iuncti, bonis moribus praediti, bona fama gaudentes, qui
requisitam sacrae doctrinae institutionem receperint,

Secundum locorum ac ministerii necessitates, iudicio Ordinarii, dia-
coni possent, sive unice ministerio sacto incumbere, sive coniunctim
cum suis civilibus ac familiaribus obligationibus hoc ministerium adim-
plere.

8 Ivo Prumey, O. M. L

Episcopus Garuensis

4
Exc.m1 P. D. RENATI GRAFFIN
Archiepiscopi Yaundensis (Yaoundé)

Die 14 aprilis 1960
Eminentissime Domine,

Cum in litteris suis (1484 bis die Martii XXI) dignaretur Eminentia
Reverendissima Tua mihi mandate ut ad Antepraeparatorium Concilii
Oeccumenici Coetum mitterem de quibus rebus hoc Concilium mundo
moderationes dare posset, iam diu expertus quo usu Missionibus no-
stris in Africa opus esset, haec putavi utilia fore:

1. Ut denuo Communismus impius damnaretur: prosperitas enim
technicarum artium qua pollet URSS tam penitus Africanos mentes
movet ut talia vulgo audiantur: « Haud sane malus ille Communismus,
utpote qui Russias regiones, ex rudibus inter Furopae nationes, floren-
tissimas effecit: scilicet doctrinae propagatio ab eo militat nos diver-
tere ne per eum mature ad plenam libertatem perveniamus, repulso
occidentali adiutorio. Verum, aiunt, a Summis Pontificibus damnatus
est, sed ii ipsi occidentales sunt homines! ».

Sollemnis ergo condemnatio ab universi orbis Episcopis lata magni
momenti gravitatisque videatur.

2. Ut instanter affirmaretur quo modo valeret Ecclesia moderari
nationes ad sui iuris potestatem accedentes: nimis enim prona aesti-
matio habetur Ecclesiam debere in actione sola spirituali se continere,
obliviscendo quod vitae materialis conditiones multum in illas spiritualis
vitae impellent.

3, Ut monerent Deum honorandum esse non solum hominibus sin-
gulis, sed etiam societati et nationibus ut talibus.

4. Ut instanter disciplinam in sinu Ecclesiae memorarent, nam ocu-
lis nostris, democraticae opiniones quae ex liberarum rerum publicarum
in regionibus Africae formatione pervulgantur etiam Ecclesiam pene-
trant, atque clerici etiam iuvenes nonnunquam vix mandata Episcopi
accipiunt, ne S. Patris dicam: fas esse, putant, de eis disputare; il-
lam quae olim oporteret oboedientiam, non iam hic valere; sed hodie,
ratione iugiter progressa, nemo oboedire tenetur nisi iussa iusta et
opportuna esse percipiat: sic vulgo in dies coeptum est putari. Quod
spoliat, in facto, oboedientiam omni qualitate supernaturali, sed etiam
graviter laedit unitatem qua viget actio sacerdotalis.

Dignetur Eminentia Tua Reverendissima altissimi respectus mei
deferentiam in D. N. accipere

8 ReNATUS GRAFFIN
Archiepiscopus Y aundensis

5
Exc.m1 P. D. PAULT ETOGA

Episcopi tit. Cyparissiensis, Auxiliaris Y aundensis

Yaoundé, 5 maii 1960
Eminentia Reverendissima,

Ut responsum darem litteris quibus Vestra Eminentia mihi man-
davit de quaestionibus utiliter proponendis Commissioni Antepraepara-
toriae pro futuro Concilio Oecumenico, utile visum est instari:
1) in litteris Encyl. Fidei Donum;
2) ut renovetur in fidelium cordibus amor quo Christus dilexit
nos, ille scilicet amor qui proptium fuit Primaevae Ecclesiae, ad testi-
monium proferendum specialiter requisitum in regionibus oeconomice
retardatis, ut in Africa, ubi imminet communismus.
Vestra Eminentia Reverendissima officium submissae meae venera-
tionis gratum habere dignetur

3 PavrLus Etoca
Episcopus tit. Cyparissiensis, Aux. Y aundensis




